
1468

Fundargerð 931. fundar 
stjórnar Sambands íslenskra sveitarfélaga 

Árið 2023, fimmtudaginn 22. júní kl. 17:20 kom  stjórn Sambands íslenskra sveitarfélaga 
saman til fundar á Landhótel, Hellu.

Fundinn sátu: Heiða Björg Hilmisdóttir, Einar Brandsson, Freyr Antonsson, Margrét 
Ólöf A. Sanders, Nanný Arna Guðmundsdóttir, Rósa Guðbjartsdóttir, Walter Fannar 
Kristjánsson og Sunna Hlín Jóhannesdóttir. Einar Þorsteinsson, Guðmundur Ari 
Sigurjónsson og Hildur Björnsdóttir tóku þátt í gegnum fjarfundarbúnað.

Að auki sátu fundinn Arnar Þór Sævarsson framkvæmdastjóri og sviðsstjórarnir 
Valgerður Rún Benediktsdóttir og Valur Rafn Halldórsson, sem ritaði fundargerð.

Í kringum fundinn heimsótti stjórn Sveitarfélagið Ölfus, Flóahrepp, Rangárþing eystra, 
Rangárþing ytra og Árborg til að kynna sér verkefni sveitarfélaganna.

Fundargerðin var færð í tölvu. 

Þetta var tekið fyrir:

1.  Breytingar á innra skipulagi sambandsins - 2303020SA

Bjarni Snæbjörn Jónsson hjá DecideAct kom inn á fundinn undir þessum lið og 
gerði grein fyrir stöðu málsins.

2.  Fundargerðir 927., 928., 929. og 930. fundar - 2301014SA

Lagðar fram til kynningar fundargerðir 927., 928., 929. og 930. fundar stjórnar 
sambandsins frá 26. maí, 2., 9. og 15. júní 2023, sem undirritaðar hafa verið 
með rafrænum hætti.

3.  Fræðslumálanefnd - 2210009SA

Lagðar fram fundargerðir 145. og 146. funda fræðslumálanefndar 
sambandsins frá 27. apríl og 25. maí 2023.

4.  Verkefnisstjórn fyrir hagsmunagæslu í úrgangsmálum - 2210013SA

Lögð fram fundargerð 86. fundar verkefnisstjórnar fyrir hagsmunagæslu í 
úrgangsmálum frá 8. maí 2023.

5.  Kjarasamningar - 2301032SA

Lagt fram samkomulag milli samninganefndar Sambands íslenskra 
sveitarfélaga og Kennarasambands Íslands vegna Félags grunnskólakennara 
og Félags leikskólakennara dags. 26. maí 2023 og Félag íslenskra 
náttúrufræðinga, dags. 6. júní 2023, um breytingu og framlengingu á 
kjarasamningi aðila.

Stjórn Sambands íslenskra sveitarfélaga staðfestir samhljóða kjarasamninga við 
Kennarasamband Íslands vegna Félags grunnskólakennara, Félags 
leikskólakennara og Félag íslenskra náttúrufræðinga.

6.  Veiðarfæraúrgangur - 2106007SA

Lagt fram sem trúnaðarskjal minnisblað sviðsstjóra lögfræði- og 
velferðarsviðs sambandsins, dags. 20. júní 2023, um veiðarfæraúrgang, ásamt 
fylgiskjali.

Stjórn Sambands íslenskra sveitarfélaga felur framkvæmdastjóra og formanni 
að ræða stöðuna varðandi veiðarfæraúrgang við umhverfis-, orku og 
loftlagsráðherra á næsta fundi aðila. Ráðherra hefur ekki staðfest samning 
Úrvinnslusjóðs, Samtaka fyrirtækja í sjávarútvegi og veiðarfæragerða um 
meðhöndlun veiðarfæraúrgangs, sem samþykktur var í stjórn Úrvinnslusjóðs í 
október 2021, enda voru fulltrúar sveitarfélaga andvígir samningnum og 
Umhverfisstofnun gefið neikvæða umsögn. Réttarstaðan varðandi þennan 
úrgang er því óviss og úr því verður að leysa. 

7.  Söfnun og önnur meðhöndlun dýraleifa - 2305036SA

Lagt fram sem trúnaðarskjal drög að minnisblaði sviðsstjóra lögfræði- og 
velferðarsviðs sambandsins, dags. 20. júní 2023, um söfnun og meðhöndlun 
dýraleifa.

Stjórn Sambands íslenskra sveitarfélaga telur brýnt að ríkið taki ábyrgð á þeim 
vanda sem uppi er hvað varðar söfnun og meðhöndlun dýraleifa. Orðræða 
ríkisins hefur hingað til verið á þá leið að vísa á sveitarfélög þegar kemur að því 
að tryggja að virk ráðstöfunarleið fyrir dýraleifar sé til staðar og að það sé á 
þeirra ábyrgð að leggjast í verulega fjárfrekar fjárfestingar til þess að útbúa 
ráðstöfunarleið fyrir þessa tegund úrgangs. 
Stjórn Sambands íslenskra sveitarfélaga tekur undir niðurstöðu framlagðs 
minnisblaðs sem felur það í sér að dýraleifar falli ekki undir lög um meðhöndlun 
úrgangs og séu þar með ekki á ábyrgð sveitarfélaga. Hvort sem er að safna 
úrganginum, starfrækja lögheimilar ráðstöfunarleiðir fyrir dýraleifar eða 
nokkur önnur meðhöndlun. Líta þurfi til þess hvernig farið er með dýraleifar í 
þeim löndum sem við berum okkur saman við. Sem dæmi má nefna að á hinum 
Norðurlöndunum er söfnun, ráðstöfun og önnur meðhöndlun þessa úrgangs, og 
kostnaður sem af þeirri meðhöndlun hlýst, fyrst og fremst í höndum annarra 
aðila en sveitarfélaganna, s.s. einkafyrirtækja á vegum sláturleyfishafa í 
viðkomandi landi. 
Stjórn Sambands íslenskra sveitarfélaga telur brýnt að þessari afstöðu verði 
komið á framfæri við umhverfis-, orku- og loftslagsráðuneytið sem hefur eftirlit 
með lögum um meðhöndlun úrgangs, matvælaráðuneytið sem fer með málefni 
dýra og innviðaráðuneytið sem fer með málefni sveitarfélaga. Brýnt er að komið 
verði á fundi þessara aðila til þess að ræða þann vanda sem fyrir liggur og lausnir 
á honum.

8.  Aðgreining úrgangsflokka við söfnun - 2304032SA

Lagt fram sem trúnaðarskjal minnisblað sviðsstjóra lögfræði- og 
velferðarsviðs sambandsins, dags. 20. júní 2023. um aðgreiningu 
úrgangsflokka.

9.  Fundur EES EFTA Sveitarstjórnarvettvangsins - 2009316SA

Lagt fram minnisblað forstöðumanns Evrópuskrifstofu sambandsins, dags. 
20. júní 2023, um fund Sveitarstjórnarvettvangs EES EFTA í Sviss 11.-12. maí 
2023.

10.  Fundur stefnumótunarnefndara CEMR - 2009035SA

Lagt fram minnisblað forstöðumanns Evrópuskrifstofu sambandsins, dags. 
19. júní 2023, fund stefnumótunarnefndar Samtaka evrópskra sveitarfélaga 
(CEMR) í Tbilisi 6.-7. júní 2023.19

11.  Endurtilnefning í verkefnastjórn um heildarendurskoðun á þjónustu við 
eldra fólk - til kynningar - 2204002SA

Með tölvupósti til félags- og vinnumarkaðsráðuneytisins, dags. 6. júní 2023, 
tilnefndi Samband íslenskra sveitarfélaga Kristinn Jakob Reimarsson, 
framkvæmdastjóri Þjónustumiðstöðvar Laugardals og Háaleitis hjá 
Reykjavíkurborg, í stað Kjartans Más Kjartanssonar.

12.  Endurtilnefning í samstarfsnefnd um málefni aldraðra - til kynningar - 
2201041SA

Með tölvupósti til félagsmálaráðuneytisins, dags. 7. júní 2023, tilnefndi 
Samband íslenskra sveitarfélaga Baldur Pálsson, sviðsstjóra fjölskyldusviðs 
hjá Seltjarnarnesbæ sem varamann í samstarfsnefnd um málefni aldraðra í 
stað Jónasar Egilssonar.

13.  Tilnefning í starfshóp um framtíðarfyrirkomulag skjalasafna - til kynningar 
- 2303036SA

Með tölvupósti til menningar- og viðskiptaráðuneytisins, dags. 7. júní 2023, 
tilnefndi Samband íslenskra sveitarfélaga Stefán Boga Sveinsson, 
héraðsskjalavörð á Héraðsskjalasafni Austfirðinga, og Telmu Haraldsdóttur, 
skjalastjóra í Kópavogsbæ í starfshóp um framtíðarskipulag skjalasafna.

14.  Tilnefning í starfshópa um vinnu við gerð aðgerðaráætlunar 
Ferðamálastefnu 2030 - til kynningar - 2305004SA

Með tölvupósti til menningar- og viðskiptaráðuneytisins, dags 8. júní 2023, 
tilnefndi Samband íslenskra sveitarfélaga eftirfarandi aðila í starfshópa um 
vinnu við gerð aðgerðaráætlunar Ferðamálastefnu 2030: 

1. Sjálfbærni og orkuskipti - Gunnar Torfi Ólafsson, sérfræðingur í samskiptum 
og samfélagsvirkni hjá Sorpu 
2. Samkeppnishæfni og verðmætasköpun - Alda Marín Kristinsdóttir hjá 
Austurbrú 
3. Rannsóknir og nýsköpun - Ragnhildur Sveinbjarnardóttir hjá Markaðsstofu 
Suðurlands 
4. Uppbygging áfangastaða - Díana Jóhannesdóttir hjá SSNE - Samtökum 
sveitarfélaga og atvinnuþróunar á Norðurlandi eystra 
5. Hæfni og gæði - Steinunn Ása Sigurðardóttir hjá Vestfjarðastofu 
6. Heilsu-, veitinga- og hvataferðaþjónusta - Þuríður Halldóra Aradóttir hjá 

Visit Reykjanes 
7. Menningartengd ferðaþjónusta - Margrét Björk Björnsdóttir Markaðsstofu 
Vesturlands

15.  Endurtilnefning í verkefnisstjórn um undirbúning Sundabrautar - til 
kynningar - 2207021SA

Með tölvupósti til innviðaráðuneytisins, dags. 14. júní 2023, tilnefndi Samband 
íslenskra sveitarfélaga Harald Benediktsson, bæjarstjóra Akraneskaupstaðar í 
verkefnisstjórn um undirbúning Sundabrautar í stað Sævars Freys Þráinssonar 
sem látið hefur af störfum sem bæjarstjóri Akraneskaupstaðar.

16.  Tilnefning í starfshóp í tengslum við embætti ríkissáttasemjara - 2305016SA

Lagt fram til kynningar bréf sambandsins til félags- og 
vinnumarkaðsráðuneytisins, dags. 19. júní 2023, þar sem Inga Rún Ólafsdóttir, 
sviðsstjóri kjarasviðs sambandsins, er tilnefnd í starfshóp í tengslum við 
embætti ríkissáttasemjara.

17.  Tilnefning í húsnæðis- og skipulagsráð - 2306019SA

Lagt fram til kynningar bréf sambandsins til innviðaráðuneytisins, dags. 20. 
júní 2023, þar sem Jón Kjartan Ágústssonm svæðisskipulagsstjóri 
höfuðborgarsvæðisins, er tilnefndur sem aðalmaður í húsnæðis- og 
skipulagsráð, og Valgerður Rún Benediktsdóttir, sviðsstjóri lögfræði- og 
velferðarsviðs, til vara.

18.  Umsögn um frumvarp til laga um breytingu á kosningalögum, nr. 112/2021 - 
lækkun kosningaaldursumsagnar - 2305033SA

Lögð fram til kynningar umsögn sambandsins til stjórnskipunar- og 
eftirlitsnefndar Alþingis, dags. 25. maí 2023, um frumvarp til laga um 
breytingu á kosningalögum, nr. 112/2021 (lækkun kosningaaldurs), 497. mál.

19.  Umsögn um reglugerð um náttúruhamfaratryggingu Íslands - 2305032SA

Lögð fram til kynningar umsögn sambandsins til fjármála- og 
efnahagsráðuneytisins, dags. 23. maí 2023, um drög að reglugerð um 
Náttúruhamfaratryggingu Íslands, mál nr. S-92/2023.

20.  Umsögn um sameiningu stofnana umhverfis-, orku- og 
loftslagsráðuneytisins - 2306008SA

Lögð fram til kynningar umsögn sambandsins til umhverfis-, orku- og 
loftslagsráðuneytisins, dags. 9. júní 2023, um sameiningu stofnana umhverfis-
, orku- og loftslagsráðuneytisins, mál nr. S-103/2023.

Fundi var slitið kl. 19:45


